
Skont il-Fond Monetarju Internazzjonali, pajjiżna ser isofri l-inqas impatt ekonomiku negattiv minn fost il-pajjiżi
taż-Żona Ewro. It-tnaqqis fis-saħħa ekonomika ta’ pajjiżna mistenni jkun tliet darbiet inqas mill-medja Ewropea,
filwaqt li s-sena d-dieħla pajjiżna mistenni jikber b’7%, jiġifieri darba u nofs iktar mill-bqija taż-Żona Ewro.
B’riżultat ta’ dan l-andament ekonomiku, ir-rata tal-qgħad f’pajjizna hija mbassra li tibqa’ inqas minn nofs il-medja
osservata fil-bqija tal-Ewropa. Dawn ir-riżultati jirriflettu l-impenn fiskali qawwi tal-Gvern Malti li mistenni jilħaq
kważi 8.5% tal-GDP. Dan huwa fost l-akbar pakketti ta’ stimulu ekonomiku madwar id-dinja.

L-EKONOMIJA WARA L-COVID-19

KAŻIJIET ĠODDA

Fl-aħħar sigħat kien hemm 6 każijiet ġodda ta’ Covid-19, fosthom 3 residenti fiċ-ċentru miftuħ ta’ Ħal Far fejn qed
ikomplu t-testijiet biex dawk pożittivi jiġu iżolati mill-ewwel. It-3 l-oħra kienu student, skrivan mal-gvern u skrivana
f’lukanda f’Għawdex. L-awtoritajiet tas-saħħa reġgħu wissew li n-numru ta’ każijiet ġodda ma jfisser xejn għax
l-imxija għadha m’għaddietx u l-firxa tal-virus għadha mhix ikkontrollata. F’dawn iż-żminijiet u ċirkostanzi
straordinarji, l-awtoritajiet tas-saħħa appellaw biex kull min iħossu ansjuż iċempel fuq il-helpline 1770 biex jingħata
wens minn professjonisti li jgħinuhom jaddattaw għas-sitwazzjoni. Mindu tnieda ġimgħa ilu, 350 persuna diġà
użaw dan is-servizz ta’ appoġġ emozzjonali u serħan mentali.

for more information and
updates visit www.covid19.gov.mt 



Saru issa aktar minn 20,000 swab għall-Covid-19, biex Malta tibqa’ bit-tielet l-ogħla rata fid-dinja ta’ testijiet
għall-Coronavirus. Skont riċerka li ġiet ippubblikata, pajjiżna jinsab biss wara l-Iżlanda u l-Lussemburgu fl-għadd
ta’ testijiet li qed isiru biex pazjenti li jkunu pożittivi jiġu identifikati fi stadju bikri u jiġu iżolati mill-ewwel. B’hekk
biss tista’ titrażżan milli tirranka aktar it-trażmissjoni lokali tal-virus. Bħala medja f’Malta s’issa persuna minn kull 39
sarilha t-test. L-awtoritajiet tas-saħħa waqqfu 4 ċentri għat-testijiet f’Malta u Għawdex u nxtara tagħmir robotiku
biex jipproċessa sa 800 test kuljum.

SWABS GĦALL-COVID-19

Il-Kura tas-Saħħa Primarja waqqfet 2 ċentri biex jagħtu servizz ta’ appoġġ lill-klijenti li jkollhom mistoqsijiet
x’jagħmlu għal suġġetti ta’ natura medika, u biex jindirizzaw talbiet għal żjarat mit-tobba fid-djar lejn
iċ-Ċentru tat-Telemediċina. Iċ-ċentri joperaw 24 siegħa kuljum il-ġimgħa kollha. Iċ-Ċentru tat-Telemediċina
jieħu ħsieb ukoll il-monitoraġġ mediku ta’ pazjenti bil-Covid-19 li jintbagħtu fi kwarantina d-dar wara li jkunu
ġew rikoverati kif ukoll pazjenti li jkunu fi kwarantina f’darhom. Wieħed jista’ juża wieħed minn dawn
is-servizzi billi jċempel 21 222 444 jew 21 231 231. 

SERVIZZ TA’ TELEMEDIĊINA

SERVIZZI MID-DWANA

Id-Dwara wkoll se telimina l-kuntatt fiżiku fis-servizzi li qed tagħti bħala miżura biex tilqa’ għall-imxija
tal-Covid-19. Id-Dipartiment tad-Dwana se jagħlaq temporanjament il-bibien tiegħu f’dawn il-jiem: Nhar
it-Tlieta: Alcohol Beverages Unit u Taric & Quotas Office; nhar l-Erbgħa: Tobacco Products Unit u Non
Harmonised Goods Unit; u nhar il-Ħamis: Valuation Office u Excise Rebates Processing Office. Id-Dipartiment
tad-Dwana xorta se jibqa’ jipprovdi s-servizzi bit-telefown u online. Is-servizzi ta’ barra xorta se jibqgħu
jiġu pprovduti.

SPEZZJONIJIET FUQ ĠEMGĦAT U
KWARANTINA

13-il persuna ngħataw multa ta’ €100 kull wieħed waqt ir-rondi kontinwi li l-Pulizija qed tagħmel biex tassigura li
ma jkunx hemm ġemgħat t’aktar minn 3 persuni f’postijiet pubbliċi skont l-avviż legali li ħareġ il-Gvern. Intant,
ħadd ma nstab jikser il-kwarantina obbligatorja fis-696 spezzjoni li saru fl-aħħar 24 siegħa. L-appell jibqa’ dak li
kulħadd ikun responsabbli u jikkopera mad-direttivi li qed jingħataw mill-awtoritajiet.



HELPLINES

2598 1000 – Għal dawk li għandhom domandi dwar is-settur edukattiv

80074313/79307307 – Għal dawk li jkollhom diffikultà dwar l-għoti tad-demm

2204 2800 – Għal ċittadini barranin li jridu jiġu ripatrijati

2169 2447– Għal lukandiera u turisti li għandhom domandi dwar il-miżuri mħabbra

2590 3030 – Għall-anzjani mingħajr sapport li għandhom bżonn mediċini, ikliet lesti

jew prodotti tal-ikel (frott u ħaxix) 

2546 9111 – Għal dawk li jaħdmu fl-industrija tal-gaming

21411 411 – Għal dawk fi kwarantina mandatorja li għandhom bżonn provvista
ta’ ikel u mediċinali

153 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mid-Dipartiment tas-Sigurtà Soċjali

1575 – Għall-ħaddiema biex jistaqsu dwar pagi u kundizzjonijiet ta’ xogħol

1576 – Għal min iħaddem biex jistaqsu dwar pagi u kundizzjonijiet ta’ xogħol

1772 – Għal dawk li jħossuhom waħedhom

2545 1111 – Għal healthcare workers f’Mater Dei, fl-Isptar Boffa

u Sir Anthony Mamo 

2364 5002 – Għal ħaddiema fil-Primary Health Care, l-Isptar Ġenerali
ta’ Għawdex u Mount Carmel 

1770 – Għal min għandu bżonn appoġġ emozzjonali u serħan mentali

2294 4511/2294 4504 – Biex tirrapporta lill-pulizija każi ta’ ksur tar-regolamenti
dwar saħħa pubblika u l-Covid-19

144 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mill-Malta Enterprise

2204 2200 – Għar-residenti Maltin li nqabdu f’pajjiż ieħor u jridu jiġu lura Malta

111 – Għal dawk li jħossu sintomi tal-COVID-19 jew jixtiequ iktar informazzjoni

